
Россия экономиката ис кыахтарын булунан эрэрин биир
дьоһун туоһутунан Доннааҕы Ростов собуотун улахан
комбайннара буолаллар. Олортон биһиги республикабыт 4
комбайны атыылаһан бааһыналарга үлэлэтэн эрэр эбит. Иккитин
Амма, биири Хаҥалас улуустарыгар. Өссө, биир бааһына буха-
тыыра «Тумул» кооперативка ананан атыылаһыллан кэлэн, хайы-
үйэҕэ бэйэтин модун кыаҕын көрдөрө сылдьар. 

Урукку «Енисейи» икки төгүл лаппа баһыйар техниканы
хаһаайыстыба уопуттаах комбайнердара Петр Оконешников
уонна Николай Десяткин Төҥүлүтээҕи суортуур учаастак 33
гектардаах бааһынатыгар муоһалаан үлэлэтэ сылдьалларын
балаҕан ыйын 8 күнүгэр тиийэн көрдүбүт-иһиттибит. Модун саҥа
комбайн бааһына устун хараабыллыы устан, кэнниттэн бурдук
куолаһын субуулуу хаалларан иһэр. Модьу көлүөһэлэригэр тирэ-
нэн, «РСМ-101» мааркалаах «Вектор-410» комбайн бэрт
дьулурҕатык барар. Биир хомуур устата биир «тыынынан» 500
гектар бааһына бурдугун быһар кыахтаах үһү. Тэҥнэбилгэ,
«Енисей» ол кыра аҥарын быһар. Өйбөр олох кыра оҕо сылдьан
көрбүт хартыынам тиллэн кэлэр ‒ дэриэбинэ буор уулуссатынан
кыһыл комбайн тигинээн ааспытын сүрдээҕин сөҕө, киэптэтэ
уонна, тоҕо эрэ, киэн тутта көрбүтүм. Оттон бу комбайн ол урукку
техниканы быдан сабырыйар кыахтаах тэрил буоллаҕа!

Комбайн техническэй көрдөрүүлэригэр киирдэххэ, 12 тонна 80
киилэлээх массыынаны Ярославль куоракка баар мотуор
собуотун 210 ат күүһэ күүстээх, турбо-күөртээх, 4 тактаах дизелэ
кыайа-хото хамсатар. «Енисей» комбайннааҕар оннук аһары
элбэх уматыгы ороскуоттаабатын этэллэр.  Сып-сырдык, үс
өртүнэн эргиччи дьэҥкир кабината 4 амортизаторга олорор эбит,
тыаһы-ууһу аһарбат араҥалаах. Кабина кондиционердаах, магни-
толалаах, экраныгар комбайн туругун, иһигэр туох саахал
буолбутун, уматыгын таһымын, 6 кубометрдаах бункера төһө
туолан эрэрин уонна атын түгэннэрин барытын көрдөрө уонна
кэпсии турар электроннай ситимнээх. Бэл, комбайнер 6 сөкүүндэ
олбоҕуттан өндөйдөҕүнэ, хаамыытын тохтотон кэбиһэр үһү.
Бурдугу 5-тэн саҕалаан 9 метргэ тиийэ кэтиттээхтик быһар.
Бункерыттан туорааҕы сөкүүндэҕэ 42 лиитэрэ түргэннээхтик
сүөкүүр эбит. 

‒ Бункерын, бурдук үүнүүтүттэн тутулуктаах, чаас аҥарынан
толоруон сөп, ‒ диэн кэпсиир хаһаайыстыба кылаабынай
механига Владимир Десяткин. ‒ Мотуора 6 цилиндрдээх. Күҥҥэ
20‒30 гектар иэн бурдугун быһар кыахтаах, ол аата, чааска 11
тоннаттан итэҕэһэ суох бурдугу. Ханан эмэ туох эмэ алдьаныы,
харыы буолла да, электрониката үлэтин тута тохтотон кэбиһэр. 

«Россельмаш» ХЭТ оҥорбут техникатын Благовещенскай
куорат нөҥүө атыыласпыттар. Икки сылга этэҥҥэ үлэлэтэргэ
мэктиэлээх. Өрөмүөнүн, көрөн-истэн барыытын
Благовещенскайтан кэлэн оҥоруохтаахтар. Новосибирскайтан
специалистар иккитэ кэлэннэр, көрөн-истэн, үлэлииргэ бэлэмнээн
барбыттар.

‒ Бэйэтин сыаната 4 мөлүйүөн 700 тыһыынча солкуобай, ‒
диир хаһаайыстыба салайааччыта Таисия Десяткина. ‒ Томмокко
диэри тиэллэн кэлэр соболоҥун эбэн туран, 5 мөлүйүөн 400
тыһыынча буолбутун, Тыа хаһаайыстыбатын министерствота 95
бырыһыанын уйунна, биһиги 5 эрэ бырыһыанын төлөстүбүт.
Томмоттон Аллараа Бэстээххэ диэри тимир суолунан тиэллэн
кэлиитигэр Амур-Саха сирэ суолларын (АЯМ) тэрилтэтин кытта
кэпсэтэммит, 285 тыһыынчабытыгар эбии 165 тыһыынчаны эбэн,
онон, барыта, 450 тыһыынчаны төлөөтүбүт. Оттон, Аллараа
Бэстээххэ таҥан баран, сүүрдэн аҕаллыбыт.  

Комбайны көрө кэлбит, министерство сири оҥорууга уонна
матырыйаалынан, техниканан хааччыйыыга департаменын
кылаабынай специалиһа Евдокия Ушницкая сир үлэтин улахан
саҥа техникатын бастыҥ хаһаайыстыбаларга атыылаһан биэрии
министр Александр Артемьев сирэй бэйэтинэн ылыммыт
хайысхата буоларын эттэ: «Көмөлөһөр буоллахха, дьоһуннаах
соҕустук көмөлөһүөххэ наада диэн санаанан министр салайтарар,
‒ диэтэ министерство эппиэттээх үлэһитэ. ‒ «Вектордары» сэргэ,
ыһыллыбыт үүнээйини хомуйар 2 комбайны ыламмыт, биирин
Сунтаар Кириэстээҕин тыһыынчанан сүөһүнү иитэр
хаһаайыстыбатыгар биэрдибит, биирин «Нам» ХЭТ ылла. 

Ааспыт нэдиэлэҕэ
балаҕан ыйын 5 күнүгэр
Польша Белосток
куоратын таһыгар
баар Бебжанскай диэн
дойду бөдөҥ националь-
най пааркатын сири-
гэр-уотугар илиинэн
от охсуутугар
норуоттар икки
ардыларынааҕы күрэх -
тэһии буолан ааста.
Онно  биһиги биир
д о й д у л а а х  т а р б ы т
сахалар өбүгэ
саҕаттан илдьэ
кэлбит дьарыкпыты-
гар атын омуктартан
х а а л с ы б а п  п ы т ы н
ааһан, баһыйар
к ы а х т а а х п ы т ы н
көрдөр дүлэр.

Мооруктан төрүттээх
Мэлдьэхси олохтооҕо,
Аллараа Бэстээххэ биир
кэлим диспетчерскэй
сулууспа оперативнай
дьуһуурунайа Вячеслав
Окороков уонна Алтантан
төрүттээх Майа
олохтооҕо, муниципаль-
най баайы-дуолу бас
билиигэ агентство салайа-
аччыта Дмитрий Тихонов
Саха сирин эрэ буолбакка, Россия чиэһин
ситиһиилээхтик көмүскээбит тэринэн астынабыт,
киэн туттабыт. Кинилэр былырыын Россияҕа
илиинэн от охсуутугар ыытыллыбыт
күрэхтэһиигэ кыайыылааҕынан ааттаммыттара.
Республикаҕа от охсуутугар сыллата ыытыллар
„Куулэй“  күрэхтэһиилэрин сэҥээрэр, кэтээн
көрөр дьон Саха сиригэр бастыҥ охсооччулар
буолалларын бэркэ билэллэр. 

Польшаҕа ыытыл -
лыбыт күрэхтэһиигэ
Россия аатыттан соҕотох
хамаанда кыттан биһиги
биир дойдулаахтарбыт 32
хамаанда күрэхтэспитит -
тэн бириистээх иккис
миэстэни ылары ситисти-
лэр. Манна Канада,
Чехия, Германия, Слова-
кия, Венгрия, Беларусь
уонна Польша дойду -
ларыт тан хамаандалар
күрэхтэстилэр. Бэрт
эрийсиилээх күрэхтэһии
түмүгүнэн хаһаайыттар –
поляктар бастаатылар.
Спорка сыһыаннаан
этэллэригэр дылы,
кинилэргэ „төрөөбүт
истиэнэлэрэ“ да
көмөлөстөҕө. Биһиги
уолаттарбыт үс
хамаанданы туруорбут
күүстээх белорустары
баһыйбыттара кинилэр
чахчы да кыахтаахтык
киирсибиттэрин туоһу -
луур.

Кыттааччы хамаанда-
лар бэрэстэбиитэл -
лэригэр зачету таһынан
25 миэтэрэҕэ туспа
күрэхтэһии ыыппыттара

сэҥээриини ылла. Барыта 30 киһи илин-кэлин
түһүстүлэр. Онно биһиги хамаандабыт бэрэстэ-
биитэлэ, биир дойдулаахпыт, Ил Түмэн депутата
Александр Романов кыайыылаах тахсан,
уолаттарбыт ситиһиилэрин өссө чиҥэтэн биэрэн
сахалар илиинэн от охсуутугар бастыҥмытын
итэҕэттэ.

Бэйэбит инф.

ҮөрҮҮлээх сонун тыа хаһаайыстыБатыгар

сахалар ‒ Бастыҥ 
от  охсооччулар

“вЕктор”
хайысхата ‒

сайдыыга

Балаҕан ыйын 9 күнүгэр 35-гэр диэри
саастаах улуус 14 эдэр ыалыгар «Эдэр
ыалы дьиэнэн хааччыйыы» программа
чэрчитинэн сертификаттары туттарар
үөрүүлээх тэрээһин ыытылынна. Улуус
баһылыгын бастакы солбуйааччы Павел
Сазонов туттарда. Бэлиэ күнүнэн эдэрдэри
улуустааҕы ыччат уонна дьиэ кэргэн управ-
лениетын салайааччыта Константин
Захаров эҕэрдэлээтэ, сертификат
туһаныллар усулуобуйатын туһунан
управление специалиһа Афанасий Максимов
билиһиннэрдэ.  

2004 сыллаахтан үлэлиир программанан
улууска 165 эдэр ыал хабыллан, дьиэлэнэригэр-
уоттанарыгар көмө харчынан туһанна. Күн-бүгүн
эдэр ыаллартан 230 сайабылыанньа киирэн
сытар. Ааспыт 2014 сылга 14, 2013 сылга 13 ыал
сертификаттары туппуттара. Быйыл
федеральнай үптэн 5 мөлүйүөн 469 тыһыынча
87, республикаттан 2 мөлүйүөн 877 тыһыынча
795, улуустан 5 мөлүйүөн 500 тыһыынча, ол
эбэтэр уопсайа 13 мөлүйүөн 846 тыһыынча 882
солкуобай көрүллүбүт. Сертификаттары ылбыт
14 дьиэ кэргэнтэн 9-һа ‒ элбэх оҕолоох. 

‒ Элбэх оҕолоохторго ордук көмөлөөх үчүгэй
программаҕа хабыллыбыппытыттан олус
үөрдүбүт уонна улууспут, республикабыт салал-
таларыгар махталбытын тиэрдэбит, ‒ диэн үс
оҕолоох Майа олохтоохторо Наталья, Алексей
Саввиннар үөрүүлэрин үллэһиннилэр. Кинилэр
2008 сыллаахха ыал буолбуттар. Үһүс оҕолоро
2013 сыллаахха төрөөбүт. Эдэрдэр Майаҕа
чааһынай дьиэ туттан саҕалаабыттарын
кэпсээтилэр уонна сертификат көмөтүнэн
ситэрэн-хоторон биэриэхпит дэһэллэр.   

Сертификаттары Майаттан Алена, Эдуард
Калачиковтар, Туйаара Егорова, Оксана, Иван
Филипповтар, Иванна, Евгений Копыриннар,
Наталья, Алексей Саввиннар, Варвара, Инно-
кентий Аржаковтар, Елена, Дмитрий Аргуновтар,
Чыамайыкыттан Юлия, Станислав Ивановтар,
Евгения, Григорий Никитиннэр, Хочоттон
Любовь, Айаана Устиновтар, Балыктаахтан
Феоктиста, Николай Барабановтар, Сыымахтан
Анна, Алексей Жирковтар, Хараттан Прасковья,
Валентин Федоровтар уонна Хорообуттан
Анастасия, Александр Аммосовтар ыллылар.  

виктория БЕлолЮБскаЯ. 

государствоттан көмө

эдэр ыал дьиэлэнэригэр

партиЯларга, холбоҺуКтарга

Балаҕан ыйын 8 күнүгэр
норуоттар икки ардылары нааҕы
суруналыыстар сомоҕолоһууларын
күнэ бэлиэтэнэр. История
кэрэһэлииринэн, бу күн Аҕа дойду Улуу
сэриитин кэмигэр 1943 сыллаахха
Чехословакия суруна лыыһын Юлиус
Фучигы фашистар муҥнаан
өлөрбүттэр. Суруналыыс Польшаҕа
Прага хаайыытыгар сытан суруйбут
«Репортаж с петлей на шее» диэн кинигэ-
тэ аан дойдуга 70 араас омук тылынан
тылбаастанан киэҥник тарҕаммыта. 1958
сыллаахха Венгрия Бухарест куоратыгар
суруналыыстар 4-с конгресстарынан
Юлиус Фучигы кэриэстээн суруналыыстар
норуоттар икки ардыларынааҕы сомоҕо -
лоһууларын күнэ олохтоммута.  

Бу бэлиэ күҥҥэ сөп түбэһиннэрэн,
Аллараа Бэстээххэ Олоҥхо дьиэтигэр
улуус дьаһалтатын көҕүлээһининэн
олохтоох хаһыат уонна телевидение
үлэһиттэрэ уонна оройуон хаһыатын
общественнай корреспонденнара
кыттыылаах «төгүрүк остуол» тэрилиннэ. 

Улуус баһылыгын социальнай боппу-
руостарга солбуйааччы Иван Птицын
оройуон салалтата сонуну киэҥник
тарҕатар тиһиктэр – хаһыат уонна
телевидение нөҥүө нэһилиэнньэни
кытары ыкса сибээһи тутуһуутун
олохтооһуҥҥа оруолун, инники үлэҕэ-
хамнаска бииргэ үлэлээһиҥҥэ сыалы-
соругу чопчулааһыҥҥа тохтоото уонна
мустубут дьону аһаҕас кэпсэтиигэ
ыҥыран санааларын үллэстэллэригэр
ыҥырда. 

«Эркээйи» хаһыат редактора Алена
Докторова «төгүрүк остуолга» кэлбит
ыалдьыттары, общественнай
корреспонденнары хас биирдиилэрин
билиһиннэрдэ уонна кинилэр
көмөлөрүнэн нэһилиэктэр үлэлэрэ-хамна-
стара сырдатылларыгар махталын
биллэрдэ. «Саха» НКИК улуустааҕы
филиалын директора Вячеслав Санников
бэйэтин тэрилтэтин үлэтин кытары
кылгастык  сырдатта.

«Төгүрүк остуолга» общественнай
корреспонденнар бары кэриэтэ кэпсэтиигэ

кыттан  хаһыат, телевидение үлэтигэр
бэйэлэрин сүбэлэрин-амаларын биэрди-
лэр, этиилэрин киллэрдилэр.

«Таммахтар» литературнай түмсүү
бэрэссэдээтэлэ Августина Владимирова
улуус айар дьоҕурдаах дьонун мунньан
Литература сылынан кинигэ бэлэмнии
сылдьалларын, ону таһаартарарга улуус
дьаһалтатыттан үбүлээһиҥҥэ
көмөлөһөллөрүгр көрдөстө. Социальнай
педагог Татьяна Артемьева нэһилиэктэргэ
хаһыат күннэрин ыытыыны сөргүтүөххэ,
төрөппүт уонна оҕо сыһыаныгар, иитии
боппуруоһугар хаһыакка анал сыһыарыы
баара буоллар диэн баҕа санаатын
тиэртэ. Спорт, чөл олох пропагандиһа
Афанасий Илларионов хаһыаппыт спорду
сырдатыыга 50-с сыллартан тиһигин
быспакка үлэлээн кэлбитин бэлиэтээтэ

уонна салгыы да ити үлэ ыытыллыаҕар
эрэлин биллэрдэ. Телевидение
салалтатыгар туһаайан Павловскайга
олохтоох телевидение бэлэмниир биэрии-
лэрин улууспут олохтоохторугар
билиһиннэрэр баҕалаахтарын туһунан
Юлия Колосова эттэ. Балыктаахтан
Мария Захарова хаһыаты сурутууга
общественнай сурутааччы быһыытынан
кыаҕа тиийэринэн күүс-көмө буоларын
кэпсээтэ. Суруналыыстар уонна
общественнай корреспонденнар олоххо
көстөр сытыы кыһалҕалары быһаарар,
ырытар матырыйааллары
суруйалларыгар Рудольф Михайлов
сүбэлээтэ. Ити курдук, бэйэлэрин санаа-
ларын Майаттан Степан Андреев, Степан
Марков, Анна Маркова, Хараттан Федот
Харитонов, Бүтэйдээхтэн Константин

Родионов, Табаҕаттан Мария Аргунова
үллэһиннилэр.

«Төгүрүк остуолу» түмүктүүрүгэр
оройуон Сэбиэтин бэрэссэдээтэлэ Андрей
Находкин биһиги улууспутуттан
республикаҕа норуот общественнай
санаатын үөскэтэр дьоннор
тахсалларыгар уонна хаһыат ааҕааччыга
сонун уонна чугас буоллун диэн суруйар
ньыманы саҥардыахха, тылы-өһү
тупсарыахха диэн баҕа санаатын
тириэртэ.

Улуус айар дьоҕурдаах дьоно улуус
дьаһалтатыгар маннык көрсүһүүнү тэрий-
биттэригэр махтаннылар уонна инникитин
да маннык тэрээһиннэр үтүө үгэскэ
кубулуйан сыллата салҕаналларыгар
баҕалаах тарын, бииргэ үлэлииргэ,
түмсэргэ бэлэмнэрин биллэрдилэр.

Бу бэлиэ күн оройуон баһылыгын
Махтал суругунан өр сыллаах айар
үлэлэрин түмүгүнэн  общественнай
корреспонденнар Дьабыылтан Марелла
Баишева, Балыктаахтан Мария Захарова,
Бүтэйдээхтэн Константин Родионов,
Хараттан Афанасий Илларионов, Федот
Харитонов, Хочоттон Елена Прокопьева
наҕараадаланнылар.

биһиги корр. 

бииргэ үлэлииргэ, 
түмсэргэ бэлэмнэр

биҺиги сыахпытыгар

ТУОХ? ХАННА? ХАһАН?

Ааспыт нэдиэлэҕэ биһиги улууспутугар «Биир
ньыгыл Россия» Бүтүн Россиятааҕы
салалтатыттан, Уһук Илиҥҥи Федеральнай уокурук-
ка эппиэттээх, партия киин салалтатын чилиэнэ
Дмитрий Попиков, Саха сиринээҕи салаатын толорор
комитетын салайааччыта Дмитрий Никифоров,
Мэҥэ-Хаҥалас олохтоох салаа бэрэссэдээтэлэ Андрей
Находкин Аллараа Бэстээххэ «Биир ньыгыл Россия»
партия чилиэннэрин, улууспут олохтоохторун
кытары көрүстүлэр.

Кэпсэтиигэ партия Киин салалтатыттан кэлэ сылдьар
Дмитрий Попиков, Уһук Илиҥҥи Федеральнай Уокурукка
балаҕан ыйын 13 күнүгэр буолаары турар олохтоох суолта-
лаах быыбардарга бэлэмнэнии хайдах бара турарын
сураста. Салгыы Государственнай Дума депутаттара, «Биир
ньыгыл Россия» партия чилиэннэрэ норуоту долгутар
сокуоннарга инникилээҕи-кэскиллээҕи тобулан, РФ сокуон-
нарыгар уларытыыны киллэрээри, саҥа сокуоннары
ылынаары сылдьалларын кэпсээтэ. Ону таһынан эһиилги
Государственнай Дума быыбарыгар бэлэмнэнии
саҕаламмытын иһитиннэрдэ.

«Биир ньыгыл Россия» Саха сиринээҕи салаатын
толорор комитетын салайааччыта Дмитрий Никифоров,
балаҕан ыйын 13 күнүгэр Саха сирин 25 улууһугар, 102
нэһилиэк баһылыгын дуоһунаһыгар партия чилиэннэрэ
кандидатынан тураннар, кытта сылдьалларын кэпсээтэ.
Партия Саха сиринээҕи салаата таһаарар хаһыатын тираһа
элбээн, республика бары муннуктарыгар тиэрдиллэр
буолбутун сырдатта.

Мэҥэ-Хаҥалас олохтоох салаатын бэрэссэдээтэлэ
Андрей Находкин, партия салайааччыларыгар улууспутугар
1695 чилиэн баарын, олохтоох салаа нэһилиэктэринэн
үлэтин сиһилии сырдатта. Түмүккэ партия киин салалтаты-
гар, Саха сирин олорор усулуобуйатын көрөн,
Государственнай Думаҕа «Биир ньыгыл Россия» партия
депутаттара сокуон ылыныллыытыгар үлэлэһэллэригэр,
киэҥник иһитиннэрэр-көрдөрөр эйгэҕэ куһаҕан дьаллыктан
харыстыыр социальнай реклама элбииригэр баҕа санаатын
тиэртэ. Мэҥэ-Хаҥаластан партияҕа киирбит эдэр дьоҥҥо
билиэттэрин туттартаата.

иннокетий аммосоВ.

партиЯ КэККэтэ
хаҤыыр

муниципальнай тэриллиилэргэ

Балаҕан ыйын 2 күнүгэр «Майа сэлиэнньэтэ»
МТ дьаһалтатын мунньахтыыр саалатыгар
сэлиэнньэ общественнай түмсүүлэрин мунньаҕа
буолан аааста. Тэрээһини оройуон Сэбиэтин
депутата, улуустааҕы общественнай сэбиэт чилиэнэ
Зиновий Игнатьев иилээн-саҕалаан ыытта. Сэлиэнньэ
депутаттарын Сэбиэтин бэрэссэдээтэлэ Антонина
Федорова, «Майа сэлиэнньэтэ» МТ баһылыгын солбу-
йааччы Ким Нестеров, общественнай түмсүү ветерана
Иван Брызгалов, улуустааҕы дьахталлар сэбиэттэрин
бэрэссэдээтэлэ Александра Яковлева, Екатерина
Баишева,  Майа сэлиэнньэтин түөлбэлэрин начальнига
Ариадна Филиппова, «Сырдьык Айыы сыдьаайа»
түмсүүттэн Евдокия Решетникова, Майа лицейин
учуутала Петр Птицын, фольклор түмсүүтүттэн Анна
Маркова уонна Майа сэлиэнньэтин ыччат
дьыалаларыгар специалиһа Айталина Кычкина
кыттыыны ыллылар. 

Бэбиэскэҕэ үс сүрүн боппуруос көрүлүннэ. Ол
курдук, сотору олоххо киллэриллээри сылдьар
төрөппүт эппиэтинэстээх буолуутун туһунан сокуон
бырайыагын тула дьүүллэһии баран санаа
атастастылар. Бастакытынан, күн-бүгүн туохха
барытыгар ыстараап кээмэйэ үрдүү турар буоллаҕына,
оҕону сөптөөхтүк иитиигэ кыһаллыбат төрөппүттэргэ
ыстараап кээмэйэ халбаҥнаабат. Онон
Административнай буруйу кэһии кодексын  5.35
ыстатыйатыгар  сааһын ситэ илик оҕо иитиитигэр
төрөппүт өртүттэн иитиигэ эбээһинэс толоруута туолбат
буоллаҕына, көрүллэр ыстараап кээмэйин
улаатыннарар наадатын,  оҕотун социальнай дьиэлэргэ
көрдөрөр, иһэр-аһыыр ийэни күүс өртүнэн эмтэтэри
туруорсар наадатын эттилэр. Оскуола төрөппүтү кытта
ситимнээхтик үлэлиирин күүһүрдэр сыалтан
«төрөппүттэри үөрэтиигэ» ордук болҕомто
ууруллуохтаах, төрөппүт оскуолаҕа мунньахха
барарыгар үлэлиир тэрилтэтин салайааччыта үлэһитин
оскуола мунньаҕар ыыппат түбэлтэтигэр миэрэтэ
ылыахха диэтилэр. Элбэх оҕолоохторго икки төрөппүт
мунньахха иккиэн сылдьаллара булгуччулаах, ону сэргэ
уол оҕолоох төрөппүттэр мунньахха хайаатар да
аҕалара кэлэрин, оҕо иитиитигэр кыттыһарын
ирдиэххэ, мунньахтарга өрүү эбэлэр, эһэлэр сылдьан,
төрөппүт оҕотун саастаах дьоҥҥо найылыырын бопсу-
охха  диэн этии киллэрдилэр. Тыа сирин оҕото
техникаҕа эрдэттэн сыстаҕас буоларыгар,
хаһаайыстыбаҕа, дьиэҕэ-уокка көмөлөһөрүн хааччах-
таабат сыалтан  мопеды, мотоциклы, атын да техника-
ны  миинэргэ быраап ыларын   14 сааһыттан
көҥүллүөххэ, оччоҕо сааһын ситэ илик оҕо техниканы
уоран ыытара да аччыаҕа диэн этии киирдэ. Ону сэргэ
билиҥҥи олох көстүүтэ буолбут гражданскай кэргэннии
буолууга, бииргэ олорор, иитиэх аҕа, ийэ оҕо
иитиитигэр толору эппиэтинэһи ылыныахтаах диэн
сокуон бырайыагар эбиилэри киллэрдилэр. 

Иккис боппуруоһунан Майа общественнай
түмсүүлэрин ветерана, сэлиэнньэ ытык кырдьаҕаһа
Иван Брызгалов Майа сайдарын, чэчириирин туһугар
бэйэтин көрүүлэрин, түмсүүлэр хайдах дьаһанан

үлэлиэхтээхтэрин туһунан сүбэ-ама биэрдэ.
‒ Общественнай түмсүү күүһүнэн нэһилиэнньэҕэ

туһалааҕы оҥоруу ‒ кэрэхсэбиллээх дьыала. Майа
куулатыгар сыыры тахсарга анаан олус үчүгэй,
көрдөххө боростуой, ол эрээри олус көмөлөөх, киһи
санаатын көтөҕөр, кирилиэс оҥорбуттар. Мин
соторутааҕыта ол кирилиэһинэн дабайан тахсаммын
киэҥ Майам үрдүнэн дуоһуйа тыынан, олус астынным.
Бу кирилиэһинэн элбэх киһи үөрэ-көтө туһанар, кэлии-
барыы элбээбит. Итинник хамсааһыннары сэлиэнньэ
иһигэр наадалаах сирдэргэ оҥорор уонна дьон олоҕо-
дьаһаҕа тупсарыгар үчүгэй үлэлэри ыытар наада.
Общественнай түмсүүгэ олоххо көхтөөх дьон
ахсааннара хаһан баҕарар, аҕыйах да буоллар, биир
бэйэлэрэ хас эмэ киһини уһугуннарар, хамсатар
күүстээхтэр. Билигин таһаарыылаах үлэни ыытарга үп-
харчы көстөрө ыарахан, онон ким баҕалаах, ким төһөнү
биэрэринэн харчы хомуйан, сэлиэнньэни тупсарыыга
тоҕоостоох кэм кэллэҕинэ ол үптэн туһаныахха сөп, ‒
диэн кырдьаҕас бэйэтин санаатын эттэ. 

Майа куулатыгар баар нэһилиэнньэҕэ анаан
оҥоһуллубут кирилиэһи В.П.Ларионов аатынан Майа
орто оскуолатын учуутала Илья Назаров сайын үлэ
лааҕырын оҕолорун мунньан, биир биэс харчыта суох,
эргэ көтүрүллүбүт дьиэлэртэн матырыйаал ыланнар
оҥорбуттара хайҕабыллаах. Итинтэн сиэттэрэн
общественнай түмсүүлэр бэрэстэбиитэллэрэ Майа
оҕолорун, ыччаттары сэлиэнньэ иһин тупсарыы
үлэтигэр кыттыһыннаран, кинилэргэ анаан бастыҥ
бырайыактары оҥорууга конкурс биллэрэн ыытарга
сүбэлэстилэр. Евдокия Решетникова Майа төрөөбүт
күнүн саҕана, муус устарга декада ыытан,
маҕаһыыннарынан кыра холбуйалары туруортаан,
Майа тупсарын туһугар ким баҕалаах, төһөнү
бэлэхтииринэн үбү хомуйуохха сөп диэтэ. 

‒ Бүлүүгэ олус элбэх кэрэ көстүүлээх
сквердэрдээхтэр, оттон биһиги биир соҕотох
Комсомольскай болуоссаппытын көрүүгэ-харайыыга
үлэни ыытыаҕыҥ. Болуоссат тротуара сиҥнэн бүппүт,
Кеша Алексеев пааматынньыга көрүүтэ-истиитэ суох
турар. Итинтэн саҕалаан кыра-кыралаан тупсарыыга
үлэлиэҕиҥ, эдэр ыччаты, оҕолору кыттыһыннарыаҕыҥ
уонна үп-харчы хайдах тыырыллан туттуллубутун
барытын отчуоттаан иһиэҕиҥ, ‒ диэтэ Евдокия
Саввична. 

Үһүс боппуруоһунан кэпсэтиигэ туризм киинигэр
кубулуйуохтаах Ураһалаахха Аал Луук мас тула
көҕөрдүү үлэтин ыытыы көрүлүннэ. Ити үлэҕэ анал
биолог үөрэхтээхтэр сүбэлэринэн биир эрээтинэн 49
хахыйаҕы, кыаллар буоллаҕына, икки эрээтинэн
олордор наадалааҕын ыйдылар.  Мастары олордуу
ытык күн, ол эбэтэр балаҕан ыйын 21 күнүгэр сөп
түбэһиннэрэн, алгыстаан, сиэр-туом тутуһуллан
оҥоһулларын эттилэр. Зиновий Игнатьев Ураһалаахха
«Оскуоланы бүтэрээччилэр аллеялара» диэн ааттаан
күрүөлээн-хаһаалаан мастары олордуохха сөп диэн
баҕа санаатын үллэһиннэ.  

Виктория бЕлолЮбсКаЯ.        

уопсай дьыалаҕа ‒ биир сүбэнэн




